
GOUVÈNÈ CUOMO EGZÒTE MOUN NEW YORK YO POU YO PREPARE POU 
DIVÈS DANJE METEWO JOUK RIVE SAMDI  

  
Gwo Lapli, Potansyèl pou gen Inondasyon Ap Kontinye Jouk Rive Samdi  

  
Akimilasyon Glas Ki Ap Gen Apre Gwo Nèj Imid yo Pral Lakòz Kondisyon Wout Ki 

Glise Anpil soti Vandredi Swa pou rive Samdi  
  
  

Gouvènè Andrew M. Cuomo te egzòte jodi a moun New York yo ki atravè Rejyon Nò a 
pou yo prepare pou inondasyon potansyèl, lapli, ak kondisyon glase, ak akimilasyon nèj 
jouk rive wikenn nan. Tanperati yo pral bese rapidman nan Vandredi swa epi lapli yo 
pral chanje an yon melanj lapli ivènal ki ap fonn epi ki glase jouk rive Vandredi swa, epi 
apre fè tranzisyon nan yon nèj ki ap akimile nan Vandredi swa ak Samdi. Nèj yo pral 
kòmanse diminye nan Samdi men yo pral kontinye nan Dimanch nan sid Lak Ontario. 
Sèvis Metewo Nasyonal la (National Weather Service) te fè soti Avètisman ak Siveyans 
pou Inondasyon ak Metewo Ivènal yo atravè tout eta a. Siveye previzyon lokal yo pou 
enfòmasyon ki pi ajou yo.  
  
“Lapli ki glase ak apre gwo nèj ki ap tonbe, pral rann otowout yo ekstrèmman glise 
kidonk mwen egzòte vwayajè yo pou yo prepare pou kondisyon vwayaj ki pi danjere —
espesyalman sila yo ki ap vwayaje pandan wikenn long lan oswa ki ap retounen lekòl”, 
Gouvènè Cuomo te deklare. “Mwen te òdone pou yo prepare resous Eta yo pou 
kondisyon ki gen pou vini yo epi mwen ap konseye moun New York yo pou limite 
vwayaj sou wout yo epi prepare veyikil yo ak kay yo.”  
  
Yo te deja rapòte inondasyon blokis glas minè toupatou nan eta a, espesyalman nan 
pwoksimite rivyè ak ravin yo. Potansyèl inondasyon yo pral kontinye jouk rive Samdi tou 
pre rivyè ak ravin yo, ak nan zòn ibèn oswa ki baze ba yo kote ki gen move sistèm 
drenaj yo.  
  
Yo prevwa gwo nèj imid pral tonbe a yon nivo yonn rive de pous pa èdtan, ak yon 
akimilasyon 9 a 15 pous posib nan Rejyon Lwès New York. Nèj yo pral kouvri laplipa 
Rejyon Nò a, ak previzyon akimilasyon 6 a 10 pous pou New York Santral ak yonn a 
senk pous nèj nan Rejyon Kapital la pandan wikenn lan. Tanperati yo pral bese de 30 
degre apati Vandredi, epi yo prevwa van ki ka modere oswa fò, ak rafal ki a 64 kilomèt 
pa èdtan pa moman. Dimanch pral an pati nyaje epi sèch menm si l’ap fè pi frèt yon 
nivo konsiderab pandan yon zòn ki gen gwo presyon ap etabli. Yon prevwa gwo nivo 



 

 

nan rejyòn nò New York yo pral rete pi ba pase 20 degre, ak nivo ba pandan nwit lan ki 
ap tou pre epi pi ba pase 0 degre.  
  
Preparasyon Ajans Leta yo  
  
Divizyon Sekirite Teritwa ak Sèvis pou Ijans (Division of Homeland Security and 
Emergency Services)  
Divizyon Sekirite Teritwa ak Sèvis pou Ijans yo te an kontak ak direktè ijans lokal yo ki 
toupatou nan eta a, epi li ap sipèvize de prè pwoblèm inondasyon sou rivyè yo ak ravin 
yo. Divizyon prè pou yo reponn a demann pou asistans avèk resous k ap soti nan 
estokaj rezèv li yo, ki gen ladan 766 dèlko, 259 poto limyè, 1,283 ponp, 10 aparèy pou 
ranpli sak sab, plis pase 1,042,451 sak sab, plis pase 46,700 repa ki tou prepare, 
prèske 70,000 boutèy ak 348,000 kanèt dlo, prèske 9,000 kabann pòtatif, apeprè 
12,000 dra ak zòrye, plis pase 4,000 flach, 960 baryè sikilasyon, 594 baril sikilasyon, ak 
plis pase 6,800 pye baraj aqua dam.  
  
Otorite Thruway (Thruway Authority)  
Otorite Thruway a gen plis pase 667 sipèvizè ak operatè ki prè pou deplwaye 252 gwo 
chas nèj, 113 chas nèj mwayen ak 11 charyo remòkè ak 54 chajè toupatou atravè eta a 
ak plis pase 105,000 tòn sèl pou wout yo ki disponib sou plas. Yo itilize Pano pou Mesaj 
Varyab, Anons Radyo sou Otowout la (Highway Advisory Radio) ak rezo sosyal yo pou 
avèti otomobilis yo sou kondisyon move tan pandan yo sou otowout Thruway yo. Anplis, 
anplwaye Otorite Thruway te deja ap retire nèj sou liy ijans yo ak liy nan mitan yo, epi 
tou y’ap netwaye drenaj bò sistèm li pou diminye potansyèl pou inondasyon wout.  
  
Otorite Thruway ankouraje otomobilis yo telechaje aplikasyon mobil li yo, ki disponib 
pou download gratis sou aparèy iPhone ak Android. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou pou yo resevwa imèl TRANSalert k ap bay 
dènye enfòmasyon sou kondisyon sikilasyon sou Thruway a isit la. Pou tout dènye 
enfòmasyon yo an tan reyèl, otomobilis yo ka suiv nou sou Twitter nan 
@ThruwayTraffic oswa lè yo vizite www.thruway.ny.gov pou yo wè yon kat anime k ap 
montre kondisyon sikilasyon an sou otowout Thruway, ansanm avèk lòt wout Eta New 
York yo.  
  
Li enpòtan pou chofè sou tout wout konnen chas-nèj woule nan vitès jiska 56 kilomèt pa 
èdtan — sa ki nan anpil ka pi ba pase limit vitès ki endike a — pou yo ka asire sèl yo 
simen an rete nan vwa otomobil yo epi pa dispèse andeyò wout la. Kote ki pi pa gen 
danje pou chofè yo se dèyè chas-nèj yo kote wout la klè ak sale.  
  
Depatman Transpò (Department of Transportation, DOT)  
Depatman Transpò Eta New York lan pral simen sèl aktivman anvan tanperati yo bese 
nan yon efò pou kapab minimize jèl rapid yo. DOT an pare tou pou reponn avèk plis 
pase 1,548 gwo kamyon chari/baskil, 201 kamyon chari/baskil mwayen, 328 kamyon 
chajè, 40 kamyon/kamyon chajè ki ekipe ak souflez nèj, 50 charyo remòkaj, 20 nivelez 
ak 14 kamyon ranmasaj ki gen chas nèj. DOT gen plis pase 316,000 tòn sèl wout ki 
disponib. DOT ap kontinye siveye previzyon metewo yo epi li rete pare pou transfere 
resous yo jan sa nesesè nan nenpòt zòn nan eta a ki antisipe kondisyon metewo 
konsiderab yo.  

https://itunes.apple.com/us/app/nys-thruway-authority/id1219981541?ls=1&mt=8
https://play.google.com/store/apps/details?id=gov.ny.thruway.nysta
https://wwwapps.thruway.ny.gov/tas/index.aspx
https://twitter.com/ThruwayTraffic
http://www.thruway.ny.gov/


 

 

  
Y’ap raple tout otomobilis pou yo rele 511 pou verifye 511NY, oubyen ale sou 
www.511ny.org avan yo vwayaje. Sèvis gratis sa pèmèt itilizatè yo tcheke kondisyon 
wout yo ak enfòmasyon sou transpò. Itilizatè mobil yo ka telechaje gratis aplikasyon 
mobil 511NY la apati iTunes oswa Google Play. Kounye a aplikasyon an ofri yon mòd 
Kondui (Drive), ki sonnen pou avèti moun k ap kondui sou yon wout si gen ensidan 
osinon konstriksyon. Itilizatè yo ka fikse yon destinasyon anvan yo kòmanse kondwi epi 
resevwa enfòmasyon pou jiska twa wout.  
  
Planifye Davans Lè W ap Vwayaje  
Men ki konsèy Gouvènè Cuomo ofri tou pou sekirite moun k ap prepare pou vwayaje 
pandan sezon ivè an:  
  
Koz prensipal lanmò ak blese pandan tanpèt ivènal yo se aksidan transpò yo, kidonk 
asire ou ke veyikil ou an prepare kounye a pou kapab ede asire ke veyikil ou an nan 
bòn kondisyon fonksyònman lè ou bezwen li plis. Fè yon mekanisyen tcheke bagay 
annaprè yo:  

• Batri  
• Waypè ak likid pou lave winshil machin  
• Antifriz  
• Sistèm alimaj  
• Tèmosta  
• Limyè  
• Sistèm echapman  
• Kliyotan pou detrès  
• Chofaj  
• Fren  
• Dejivrè  
• Nivo lwil  

 
Anvan ou kondui:  

• Bay tèt ou plis tan pou rive kote ou prale a. Asire w ke machin ou gen 
materyèl dijans tankou lenn, yon pèl, flach ak pil anplis, rad cho anplis, 
yon pè chèn pou kawotchou, kab boustè pou batri, manje ki bay enèji 
rapid ak rad ki gen koulè klere pou sèvi kòm drapo detrès.  

• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe 

batri a chaje epi kenbe l avè w tout lè wap vwayaje. Si w ta vin bloke, wap 
kapab rele pou mande èd, enfòme sekouris yo sou kote w ye.  

• Asire w ke yon moun konnen plan vwayaj ou.  
• Enstale bon kawotchou nèj. Asire ke kawotchou yo gen ase semèl. Tout 

tanperati radyal yo jeneralman adekwat pou pifò kondisyon ivè. Ou ka vle 
tou gen yon pè chèn pou kawotchou nan machin ou pou lè gen gwo nèj.  

• Kenbe yon gratwa pou vit machin ak yon ti bale pou retire glas ak nèj epi 
kenbe tank gaz ou omwen amwatye pandan tout sezon ivè a.  

http://www.511ny.org/


 

 

• Finalman, planifye vwayaj long yo ak anpil prekosyon. Koute rapò medya 
lokal yo oswa rele ajans sekirite piblik yo pou dènye enfòmasyon sou 
kondisyon wout yo.  

 
Pandan w ap kondui:  

• Toujou koresponn vitès ou selon kondisyon wout la epi selon tan.  
• Kite machin ou lwen glas ak lanèj - bon vizyon enpòtan pou kondui byen.  
• Planifye arè w yo epi kite plis distans ant machin yo.  
• Pa bliye, pil nèj yo ka maske timoun ki pi piti yo.  

 
Konsèy sou Sekirite pou Inondasyon  
Men konsèy sekirite nan kad preparasyon pou inondasyon:  

• Chèche konnen wout ki gen mwens danje a pou soti lakay ou oubyen 
biznis ou, pou rive sou teren pi wo ki pa gen danje sizoka ou dwe kite nan 
prese.  

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe.  

• Fè yon lis detaye, ansanm ak dokiman foto ak videyo ki ka genyen, tout 
bagay ki gen valè tankou mèb, rad ak lòt byen pèsonèl. Kenbe lis la yon 
kote ki gen sekirite.  

• Fè rezèv stὸk ijans manje nan bwat, medikaman ak atik premye swen epi 
dlo potab. Stoke dlo potab nan veso pwòp epi ki fèmen.  

• Planifye sa w ap fè ak bèt ou gen nan kay la.  
• Kenbe yon radyo pòtab, flash, batri anplis ak ekipman ijans pou fè manje 

sou lamen.  
• Toujou gen gaz nan machin ou. Si kouran elektrik la koupe, stasyon 

gazolin ka pap ka bay gaz pandan plizyè jou. Kenbe yon ti kit pwovizyon 
nan ka katastwòf nan kòf machin ou.  

• Jwenn konbyen pye pwopriyete w la ye anlè ak anba nivo inondasyon ki 
posib. Lè radyo bay nivo dlo inondasyon yo prevwa, ou ka wè si w riske 
inonde.  

• Kenbe materyèl tankou sak sab, playwoud, fèy plastik ak bwa sou lamen 
pou rezistans nan dlo nan sitiyasyon ijans.  

• Verifye kouvèti asirans ou. Anjeneral polis asirans pwopriyetè kay pa 
kouvri dega inondasyon. Sèl asirans inondasyon ka pwoteje kay ou kont 
dega inondasyon. Ou kapab achte asirans inondasyon kèlkeswa kote ou 
rete, menm si se pa yon zòn inondasyon.  

 
Pou w jwenn yon lis konplè kondisyon meteyo ak lide pou preparasyon anvan pandan 
ak apre yon inondasyon, ale nan sit entènèt Divizyon Sekirite Teritwa ak Sèvis pou Ijans 
yo sou www.dhses.ny.gov/oem/safety-info/flood/floodprepare.cfm.  
  

###  

